Коми Республикаса Юралысь Вячеслав Гайзер прӧверитіс Луздор районса Кыддзавидз посёлокын вӧр переработайтан завод ӧніяӧдӧм кузя инвестиционнӧй бала збыльмӧдӧм

«Кыддзавидз посёлокын вӧр пилитан цех ӧніяӧдӧм» бала  пырӧ Коми Республикаса да Россия Федерацияса инвестиционнӧй балаяс лыддьӧгӧ. Бала олӧмӧ пӧртӧмыс сетас позянлун лӧсьӧдны вӧр переработайтӧм кузя вылыс технологияа производство суйӧрсайса оборудование подув вылын да содтыны вӧчӧм прӧдукциялысь ыдждасӧ да ногтуйсӧ, а сідзжӧ сетас позянлун энергетическӧй могъяс вылӧ вӧдитчыны шыбласӧн.

В.Гайзер ветліс цехъясӧ, видзӧдліс выль оборудование - гӧгрӧс вӧр сортируйтан автоматическӧй линия, пилитчан линия, а сідзжӧ погонаж линия да вӧр шыблас бырӧданін.

Кыдзи юӧртіс «Лузалес» директоръяс сӧветса веськӧдлысь Николай Семенюк, ӧнія кадӧ вӧр шыблас бырӧданін сетӧ позянлун вӧдитчыны пу кырсьӧн косьтан камераясын ломтас пыдди. Матысса кадӧ районын кӧсйӧны вӧчны вӧр шыблас вылын уджалысь котельнӧйяс.

*** «Лузалес» ичӧт кывкутана  котыр пырӧ Коми Республикаса вӧр лэдзан ыджыд предприятиеяс лыдӧ. Вӧр дасьтӧм збыльмӧдсьӧ «Харвестер», «Форвадер» вӧр лэдзан техника отсӧгӧн сортиментнӧй технология серти. Лыска вӧр сырьё «Лузалес» ИКК ачыс переработайтӧ, вӧчӧ сыысь пиломатериалъяс, цилиндр сяма керъяс да стрӧитчан индустриялы пуысь да погонажнӧй изделиеяс.

Ӧніяӧдӧм вылӧ торйӧдӧма 400,0 млн. шайт сьӧм. Дась прӧдукция петаслӧн планируйтан ыджда — 120 сюрс куб. м.-ысь унджык вонас.

